
GO’SHT YO’NALISHIDAGI LIMUZIN ZOTIGA MANSUB BUZOQLARNING OʻSISHI VA 
RIVOJLANISHIGA TA’SIR QILUVCHI OMILLAR TAHLILI 

 
Dosmuxumedova M1., Kojambergenova K.K2. 

1Toshkent davlat agrar universiteti., 
2Termiz davlat muhandislik va agrotexnologiyalar universiteti 

 
Kirish. Respublikamizda oziq-ovqat dasturinining eng muhim vazifasi chorvachilik 

mahsulotlari, ayniqsa qoramol mol go’shti ishlab chiqarishni barqaror ko’paytirishdir. Bugungi kunda 
chetdan keltirilgan go’sht yo’nalishidagi qoramollarning yangi hududga iqlimlashishini ta’minlash 
orqali ularning   genofondidan samarali foydalanishga sezilarli darajada bog’liqdir. Shu bois, go’sht 
ishlab chiqarishda yuqori mahsuldorli moslashuvchanlik qobiliyatini tadqiqot qilish amaliyotning eng 
dolzarb masalalaridan biri hisoblanadi. Ushbu mulohalardan kelib chiqqan holda, go’sht mahsuldorligi 
yo’nalishidagi hayvonlarga qo’yiladigan zamonaviy talablarning biri chetdan keltirilgan qoramollarning 
iqlimlashishini, qoramollarning tana tuzilishini va tirik vaznini oshirish orqali go’sht mahsuldorligining 
shakllanishining jadal usullarini ishlab chiqishdan iborat. 

Shu munosabat bilan hayvonlar sog’lig’i, chidamliligi va ko’payish qobiliyatini saqlab qolgan 
holda yuqori o’sish jadalligi va ozuqani qoplash, yuqori go’sht chiqimi va sifatiga ega bo’lishini 
ta’minlash bugungi kunnning dolzarb vazifasi hisoblanadi. 

Go’sht yo’nalishidagi qoramolchilik hududining kengayishi genetik xilma-xillikni talab etadi. 
Bu esa, muayyan sharoitlarda an’anaviy va intensiv texnologiyalarga yaxshi moslashuvchan, yuqori 
mahsuldor go’sht yo’nalishidagi zotdor podalarni yaratishning haqiqiy zaruriyatini keltirib 
chiqarmoqda. 

O’zbekiston respublikasi aholisini oziq-ovqat bilan ta’minlashda go’sht yo’nalishidagi 
qoramollar o’rni katta ahamiyat kasb etadi. Sababi progressiv o’sib borayatgan xalqni go’sht 
mahsulotlari bilan ta’minlash bugungi kunning asosiy vazifalari hisoblanadi. Oziq-ovqat muammosini 
echishga qaratilgan ishlardan asosiylari go’sht yo’nalishidagi naslli qoramollarni chetdan olib kelish va 
ma’lum darajada go’sht va go’sht mahsulotlariga bo’lgan ehtiyojini qoplashdan iborat.    

Tahlillar. Ko’p sonli tadqiqotchilar izlanishlarida chetdan olib kelingan go’sht yo’nalishidagi 
qoramollar uning seleksiya natijalariga bog’liqligini ta’kidlaydilar. 

Olimlar ta’kidlashicha zotlararo chatishtirishda Limuzin zotining alohida o’rin tutishi va ushbu 
zotn yaxshilovchi zot sifatida foydalanish muhimligini ta’kidlaydi. Muallif fikricha, ushbu zotning 
duragaylari go’shtning miqdori va sifati, ayniqsa tez etiluvchanligi bo’yicha ajralib turadi. Muallifning 
ta’kidlashicha, tana go’shti to’liqligi bo’yicha yuqori bo’lib, undagi suyak miqdori 14-15 foiz atrofida 
bo’ladi. 

Mesheryakov.V.S (1998) Limuzin zotli buqalarni simmental zotga mansub qoramollar bilan 
juftlanganda ulardan olingan g’unajinlari tirik vazni 439,6 kg, ikkinchi avlodda esa 429,9 kg bo’lishi 
mumkin va bu ko’rsatkich bo’yicha ular naslli tengdoshlaridan 24,8 (6,0%, p<0,001) va mos ravishda 
15,1% (30,1 kg) ga oshadi. Buqachalar 12 oydan 15 oygacha bo’lgan davrda eng intensiv o’sish 
sur’atiga ega - 982,2-1002,2 g, naslli tengdoshlaridan 187,7-207,8 g ga oshadi (23,6-26,2%, p <0,001).  

Demak muallif fikrlaridan ko’rinib turibdiki, limuzin zotga mansub buqalar ma’lum darajada 
yaxshilovchi zot hisoblanadi. 

Bunday analogik tadqiqotlar tomonidan olib borilib, Limuzin zotiga mansub buqalarni yaroslavl 
zoti mansub sigirlar bilan juftlashda go’shtdorligi oshishini ta’kidlaydi va quyidagicha xulosa qiladi. 
Go’sht etishtirish miqdorini oshirish maqsadida yaroslavl va qora-ola sigirlar bilan limuzin zotli 
buqalarni juftlash zarurligi keltiriladi. 

Fransiya davlatidan keltirilgan limuzin zotlarini Sharole, Salers va Obrak zotlari sigirlari bilan 
juftlanganda shunday xulosaga keladi. O’n yildan ortiq ko’payish davri uchun Fransiya davlatidan 
keltirilgan go’sht yo’nalishidagi qoramollarni buqachalarning tirk vazni  217 kg gacha va g’unajinlar 
esa, 208 kg-ni tashkil qilgan. Bunda olingan avlodlar zot sifati bo’yicha 90% dan ortig’i to’liq mos 
kelgan va 10-12% oralig’ida qayta tiklanishning kamayishi sodir bo’lganligini ta’kidlaydi. 

Shuni qattiyan ta’kidlash mumkinki, chetdan keltirilgan naslli hayvonlarning ekter’er 
ko’rsatkichlar yashash muhiti doirasida ma’lum darajada o’zgarish kuzatiladi. Bunday holat tashqi 
muhit omillari va oziqlantirish darajasi bilan bevosita bog’liqligini ko’pchilik tadqiqotchilar tomonidan 
isbotlangan.  

Smirnov o’z taddqiqotlarida tajriba guruhidagi buqachalarning asosiy tana o’lchamlarini 
o’rganib, shunday xulosaga keladiki, tana tuzilishini ifodalaydigan o’lchamlar farqi hayvonlarni 
yoshligidan boshlanib, ularning sut va go’sht mahsuldorligi bilan bevosita bog’liqlikda bo’lgan. 
Jumladan yag’rin balandligi bo’yicha 6 oylik II-guruhdagi buqachalar o’z tengqurlari I va III 
guruhlardagi buqachalarga nisbatan: 0,9 sm (P>0,05) yoki 1,0 foiz va 0,8 sm (P>0,05) yoki 0,9 foiz 
ustun bo’lib, jadal o’sish va rivojlanish xususiyatlariga ega bo’lgan. Shuning uchun ularda muskul 
to’qimalarining rivojlanishi kuchli bo’lgan va yuqori darajadagi go’sht mahsuldorligiga erishish 
imkoniyati yaratilgan. 

Bunday analogik xulosalarni  Turli genotipdagi buqachalar tirik vaznining oziqlantirish omiliga 
bog’liqligini tadqiqot qilgan holda, sut-go’sht yo’nalishidagi (simmental va monbelyard) sigirlarni 
go’sht yo’nalishidagi jahon genofondiga xos naslli buqalar urug’i bilan sanoat asosida chatishtirishdan 
olingan birinchi bo’g’in (F1) duragay avlodlarining irsiy imkoniyatlarini to’liq yuzaga chiqarishi va ular 
tirik vaznining yuqori bo’lishi hamda go’sht mahsuldorligi shakllanishi bevosita to’la qiymatli va 
muvozanatlashtirilgan ozuqalar bilan  oziqlantirishga bog’liq ekanligini ta’kidlaydilar. 

 o’z tajribalarida Angus zotli naslli buqalarning nasldorlik indekslari va ekster’er 
ko’rsatkichlarini tadqiqot qilib, shunday xulosaga keladi. Angus zotli buqalar o’zining yuqori 
prepotentlik ya’ni, o’z avlodlariga o’zining mahsuldorlik va sifat ko’rsatkichlarini o’tkazib borish 
xususiyatlariga egaligi, nasldorlik indeks ko’rsatkichlari mavjudligi hamda ekster’er o’lchamlari olinib 
o’rganilgan natijalari bu zotning nasldorlik indekslari yuqori ekanligi, qoramollarni tanlash va saralash 
ishlarida keng va ilmiy ishlarda foydalanish, ekster’er ko’rsatkichlarining zot andozalariga to’g’ri 
kelishi natijasida kelajakda naslli buzoq olish rejalarini oldindan rejalashtirib, yuqori sifatli go’sht ishlab 
chiqarishda keng foydalanish mumkinligi ta’kidlaydi. 

 Tajribadagi buqachalarda go’sht ishlab chiqarish ko’rsatkichlari ustida tajriba ishlarini olib 
borgan holda, o’z tadqiqotlarida, Qoraqalpog’iston Respublikasini tez o’zgaruvchan, yoz faslida issiq, 
qish faslida qahraton sovuq bo’ladigan tabiiy iqlim va o’ziga xos bo’lgan ekologik sharoitda qoramol 
go’shti etishtirishni samaradorligini oshirishda, buqachalar uchun oziqlantirish ratsionini  tuzish, 
ularning quruq moddalarga bo’lgan ehtiyojini va ozuqa bilan hayvon organizmiga almashinuvchi quvvat 
beruvchi uglevodlar, yog’lar va proteinlarga ham e’tibor berish, buqachalarni go’sht olish uchun 
parvarishlash va bo’rdoqilash maqsadga muvofiqligini ta’kidlaydilar. 

Qurbonova tajriba xulosalariga ko’ra, postnatal ontogenezda turli genotipli Limuzin 
buqalarining o’sish va rivojlanish xususiyatlarini tadqiqot qilib, 3 ta tajriba guruhi tuzilgan va tajriba 
natijalariga ko’ra, 1-guruh - fransuz seleksiyasi (Limuzin) va mahalliy naslli sigirlardan (n = 12) olingan 
buqalar, 2-guruh - avstraliyalik seleksiya sigirlari va mahalliy nasldor sigirlardan \olingan buqalar 
(n=12) hamda 3-guruh – mahalliy nasldor sigirlarning juftlashuvidan olingan buqalar va mahalliy 
nasldor zotlari (n = 12) tashkil qilib, olingan ma’lumotlar natijasida, 1-guruh buqalari (fransuz 
seleksiyasining urg’ocha hayvonlari) tirik vazn ko’rsatkichlari bo’yicha 2-guruh va 3-guruh buqalaridan 
(p ˂ 0,05 da) ustunlik qilgan va mutlaq va o’rtacha kunlik daromadlar bo’yicha sezilarli farqlar 
aniqlangan. 

Bunday analogik tadqiqot Rossiya federatsiyasida ham olib borilib, tomonidan tajribalar 
xulosasiga ko’ra, fransuz zotli go’shtli buqalar (I Limuzin, II Aubrak, III Salers, IV Sharole) va mahalliy 
Simmental buqalarning o’sishi, tirik vazni, go’sht mahsuldorligi, go’sht sifati va iqtisodiy 
samaradorligini qiyosiy baholash natijasiga ko’ra, Rossiya sharoitda yuqori sifatli mol go’shti etishtirish 
uchun, birinchi navbatda, fransuz zotli go’shtli buqalardan foydalangan holda go’shtli chorvachilik 
sanoatini rivojlantirishni tavsiya etadi va shunday xulosaga keladiki, Simmental zotli buqalarni 
etishtirish maqsadga muvofiq emasligi ta’kidlaydilar. 

Bunday analogik fikrni Rossiyaning shimoliy viloyatlarida olib borgan tajribalarida ham 
isbotlangan. Mualliflar xulosasiga ko’ra, Limuzin zotli sigirlarning yuqori reproduktiv qobiliyatga ega 
ekanligi, elita va elita-rekord sinflariga mos kelishini hamda Rossiyaning tabiiy-iqlim sharoitida, o’ziga 
xos iqtisodiy foydali sifatlarini yani o’sish va rivojlanish, fiziologik ko’rsatkichlarini saqlab 
qolganligidan dalolat berishini ta’kidlagan. 

Xorijiy tadqiqotchilar ham shunday fikrni qo’llagan holda, Finlyandiya davlatida olib borilgan 
tajriba natijalarida, Limuzin buqalari Aberdin Angus buqalariga nisbatan yuqori konformatsiya baliga 
erishgan va tana qismida kamroq yog’ to’plash xususiyatni namoyon qilgan holda, tana go’shtlari foizi 
yuqori bo’lgan. Chatishtirilgan Aberdin Angus × Limuzin buqalari sof Aberdin Angus buqalariga 
nisbatan yaxshiroq konformatsiyalangan tana go’shtlari ulushini yuqori qildi, bu esa o’rganilayotgan 
sharoitlarda bu turdagi chatishtirish mol go’shti ishlab chiqarishni oshirishi mumkinligini ko’rsatadi. 

O’sib-rivojlanish ko’p sonli tadqiqotchilar xulosasiga ko’ra, zot va uning duragaylariga bog’lik 
bo’lib, shu bilan birga go’sht sifatini ham belgilaydi. Zotning go’sht sifatiga bog’liqligini Golland 
olimlari olib borgan tajribalarida isbotlanadiki, o’z tadqiqotlarida, Piemonte va limuzin zotli buqa va 
g’unajinlarning tana go’shti, go’shti va ovqatlanish sifatiga ona zoti va parvarish tizimining ta’sirini 
limuzin avlodlari Piemonte nasllariga qaraganda yuqori semizlikda bo’lganligi va go’sht sifati, tana 
vazni, konformatsion ko’rsatkichi, semizlik ko’rsatkichi, go’sht pH ko’rsatkichlari, go’sht rangi, va 
shiralilik, xushbo’ylik xususiyatlari ustunligini ta’kidlaydilar. 

Xulosa qilib aytish mumkinki, go’sht yo’nalishidagi qoramollarning oʻsishi va rivojlanishiga bir 
qancha omillar ta’sir ko’rsatib, ulardan asosiysilari zotdorligi, tashqim muhit omillari, fiziologik holati, 
oziqlantirish texnologiyasi va me’yorlari, zotlar aro chatishtirishda geterozislik darajasi shular qatoriga 
kiradi. Bunday holatlarni go’sht ishlab chiqarishda hisobga olinishi zarur. 

